
Sarajevo, 05.09.2024.godine                                                                                                                                                                                                      

Sud Bosne i Hercegovine u Sarajevu, u Apelacionom vijeću sastavljenom od sudija Vesne Trifunović, kao predsjednika vijeća, Zvjezdana Antonović i Redžiba Begića, kao članova vijeća, odlučujući o žalbi Harisa Hadžidedića sin Ahmeta iz ..., koji osporava Odluku Centralne izborne komisije Bosne i Hercegovine broj 06-1-07-2-620-2/24 od 05.08.2024. godine,  u nejavnoj sjednici, održanoj dana 14.08.2024.godine, donio je

R J E Š E N J E

Žalba se odbacuje kao neblagovremena.

O b r a z l o ž e n j e

Centralna izborna komisija Bosne i Hercegovine je Odlukom broj i datum navedeni u uvodu odbila upis u izvod iz Centralnog biračkog spiska za glasanje izvan Bosne i Hercegovine podnosioca prijava, po podnesenim prijavama do 23.07.2024. godine, jer nisu ispunjeni uslovi propisani članom 3.15 stav 2. i 3. Izbornog zakona Bosne i Hercegovine. 
          Sastavni dio ove odluke je spisak odbijenih birača za upis u Izvod iz Centralnog biračkog spiska za glasanje izvan Bosne i Hercegovine za Lokalne izbore 2024. godine.

Navedenom odlukom odbijena je prijavaharisa Hadžidedića zbog toga što nije dostavio validan dokaz boravišta u inostranstvu izdat od nadležnog organa ili važeći lični dokument izdat od zemlje domaćina koji sadrži tačnu adresu boravišta u inostranstvu.
Žalitelj u žalbi navodi da njemu i članovima njegove porodice koji nžive u inostranstvu na istoj adresi je odbijena prijava za glasanje putem pošte zbog „nevažečeg dokumenta o potvrdi prebivališta“. Smatra da je potvrrda i račun od stana izdata od državne ustanove za stanovanje i koji je plaćen preko državne kase sa urednim pečatom i potpisom blagajnika, te da je isti kao i računi od struje, gasa, telefona priznati kao potvrda o mjestu stanovanja u svim državnim i privatnim ustanovama u EU. Dalje navodi da je učinjena greška i velika nepravda uskraćivanjem prava na glasanje putem pošte njemu i njegovoj porodici.
Centralna izborna komisija Bosne i Hercegovine je u odgovoru na žalbu predložio da se ista odbaci kao neblagovremena, jer je ista uložena nakon isteka roka od 2 dana koja je propisana odredbom člana 6.9 Izbornog zakona BiH, a da ukoliko Sud ne usvoji prigovor neblagovremenosti žalbu odbije kao neosnovanu.

Žalba je neblagovremena. 

Odredbom člana 6.9. stav 1. i 2. Izbornog zakona Bosne i Hercegovine („Službeni glasnik BiH“ broj 23/01, 7/02, 9/02, 20/02, 25/02, 4704, 20/04, 25705, 25/05, 65/05, 77/05, 11/06, 24/06, 32/07, 33/08, 37/08, 32/10, 18/13 , 7/14,31/16,41/20,38/22,67/22 i 24/24) je propisano da se žalba na odluke Centralne izborne komisije Bosne i Hercegovine podnosi Apelacionom odjeljenju Suda Bosne i Hercegovine, putem Centralne izborne komisije Bosne i Hercegovine, u roku od dva dana od dana objavljivanja odluke. 

U konkretnom slučaju, uvidom u spis predmeta, žalbene navode, apelaciono vijeće ovog Suda je utvrdilo da je gore navedena odluka CIK-a BiH objavljena dana 05.08.2024. godine U pravnoj pouci ožalbene odluke navedeno je da se protiv ove odluke, u skladu sa članom 6.9 stav 1) i 2) Izbornog zakona BiH može podnijeti žalba Apelacionom odjelu Suda BiH u roku od 2 dana od dana objave ove odluke, te da se ista podnosi preko CIK BiH.

S obzirom da je Odluka CIK BiH objavljena dana 05.08.2024. godine, a žalba uložena elektronskim putem dana 31.08.2024. godine, to je ista neblagovremena jer je izjavljena nakon proteka zakonom propisanog roka od dva dana od dana objave. Navedeni rok je prekluzivne prirode i ne može se produžavati. 
Kod ovakvog utvrđenja ovo vijeće nije posebno cijenilo ostale žalbene navode, obzirom da nisu od uticaja na drugačije rješavanje.

Radi gore izloženog odlučeno je kao u izreci rješenja primjenom odredbe člana 52. stav 1. Zakona o upravnim sporovima Bosne i Hercegovine („Službeni glasnik BiH“,  broj: 19/02, 88/07, 83/08 i 74/10). 

                                                                                       PREDSJEDNIK VIJEĆA

                                                                                                SUDIJA 

 






               Vesna Trifunović

